
GOUVÈNÈ CUOMO ANONSE $82 MILYON DOLA NAN KONTRA KONSTRIKSYON POU ANTREPRIZ 
KOMÈSYAL GWOUP MINORITÈ—AK FANM YO—POSEDE 

Pati Kontra Pwojè CUNY nan Harlem pou $373  

 
Jodi a, Gouvènè Andrew M. Cuomo te anonse $82 milyon dola nan kontra konstriksyon pral disponib 
pou Antrepriz Komèsyal Gwoup Minoritè—ak Fanm yo—posede (MWBE) nan New York nan pwojè 
$373 milyon dola pou Sant CUNY pou Rechèch Avanse nan Syans. Ekip MWBE Gouvènè a, ki gen 
responsablite pou elimine anpèchman ki te limite patisipasyon MWBE nan kontra eta a, te travay pou 
asire gen menm posiblite pou antrepriz MWBE yo sou pwojè sa a. Sant CUNY gen adrès li nan 
133rd Street  ak Convent Avenue nan Harlem.  
 
Gouvènè Cuomo di konsa, “Mwen souvan konsantre angajman mwen sou fason pou ogmante posiblite 
pou biznis gwoup minoritè yo. Kontra sa yo pral sipòte biznis gwoup minoritè yo, epitou y ap pèmèt yo 
pwospere, kreye plis djòb, ak fè pi bon konpetisyon nan ekonomi New York. Mwen bat bravo pou manm 
Ekip MWBE pou travay di yo.” 
 
Kontra sa yo se pati dènye faz pwojè CUNY, ki vo apeprè $373 milyon dola, ki gen ladan apeprè 
$82 milyon dola nan kontra pou antrepriz MWBE ki gen sètifikasyon Eta New York. Dormitory Authority 
of the State of New York (DASNY), ki fikse yon objektif 22 pousan itilizasyon MWBE pou pwojè a, te bay 
finansman ki gen egzanpsyon fiskal pou pwojè CUNY. 
 
William Thompson, Prezidan Ekip MWBE, di konsa, "Gouvènè Cuomo konnen yon ekonomi pi konpetitif 
vle di plis posiblite ekonomik pou Nouyòkè yo. Lè Gouvènè Cuomo akòde $82 milyon dola nan kontra yo, 
li montre yon fwa ankò bon jan angajman li pran pou ogmante posiblite pou biznis gwoup minoritè yo ak 
biznis fanm yo.” 
 
Prezidan DASNY, Paul T. Williams, Jr. di konsa, “Pa gen anyen ki pi puisan pase posiblite pou rankontre 
fas-a-fas avèk moun k ap pran desizyon lè yon pwopriyetè biznis ap chèche posiblite pou devlope. 
Evènman tankou sa a jodi a ede kontinye demach enpòtan ki reyalize nan Fowòm Anyè MWBE Eta New 
York. Pwojè tankou sa a ap kontinye montre mache dinamik antrepriz MWBE disponib ki kapab fè 

konpetisyon pou pwojè eta a. Angajman yo nan pwosesis soumisyon konpetitif ap ede fè ekonomi eta a 
vin dinamik. Mwen se youn nan eleman prensipal rekò DASNY ki gen siksè nan itilizasyon MWBE.” 
 
Prezidan, Direktè Jeneral ak Manm Komisyon Empire State Development, Kenneth Adams, di konsa, 
"Anba kalite dirijan Gouvènè Cuomo, New York ap ofri antrepriz ki pou gwoup minoritè ak fanm yo zouti 
yo bezwen pou devlope. Montan $82 milyon dola nan kontra yo ap ede elimine anpèchman yon fason 
pou antreprenè minoritè ak fanm yo jwenn resous yon bezwen pou envesti, devlope, ak kreye anpil 
nouvo djòb.” 
 
Lisa S. Coico, Prezidan, City College of New York, di konsa, "Bilding CUNY pou Rechèch Avanse nan Syans 
y ap bati sou kanpis City College of New York ap la pou jwen yon wòl enpòtan nan fiti ekonomi Harlem. 
Lè Gouvènè Cuomo travay san pran souf pou konekte biznis ki pou gwoup minoritè yo—ak fanm yo, 
limenm ak Skanska fè nou sonje kijan patisipasyon divèsite ak kominote a enpòtan pou siksè pwojè a.” 
 
William Flemming, Prezidan Skanska USA Building, manadjè konstriksyon pou Sant CUNY pou Rechèch 
Avanse nan Syans, di konsa, “Skanska gen t ap travay depi lontan avèk kominote kontra lokal la pou asire 
biznis tout dimansyon jwenn posiblite pou travay sou pwojè yo. Nan pwojè CUNY pou Rechèch Avanse 
nan Syans, biznis ki pou gwoup minoritè- ak pou fanm yo- ap fè apeprè yon ka valè kontra a. Epi avèk èd 
evènman tankou sa a, nou espere non sèlman satisfè egzijans MWBE eta a, men tou nou espere depase 
egzijans yo, paske nou satisfè egzijans yo sou anpil nan pwojè nou yo nan New York. 
 
Tankou Fowòm anyèl MWBE Eta New York, biwo Gouvènè a ak Ekip MWBE te òganize yon ekspozisyon 
komèsyal jodi a pou bay yon bon jan posiblite koneksyon pou pwopriyetè biznis yo pou montre 
konpetans yo, epitou pou pèmèt antreprenè prensipal yo ak moun k ap pran desizyon nan eta a vizit 
plizyè kalite ekspozisyon MWBE. Plis pase 100 antreprenè prensipal ak moun k ap pran desizyon te 
anrejistre pou konekte avèk antrepriz MWBE lokal yo pandan aktivite ekspozisyon an pou yo ka pi byen 
konprann domèn espètiz MWBE yo, epitou pou yo ka aprann kijan yo kapab travay avèk biznis sa yo sou 
pwojè sa a ak sou lòt pwojè yo. 
 
Empire State Development (ESD), Dormitory Authority of the State of New York (DASNY), City University 
of New York (CUNY), City College of New York (CCNY), New York City Department of Small Business 
Services, ak Skanska USA te pami ko-sipòtè ekspozisyon komèsyal la. 
 
Ekip MWBE Gouvènè a gen ladan ofisyèl eli, dirijan biznis ak akademik, ak manm kabinè Gouvènè a, ak 
administrasyon an ki endike anba la a: 

• William Thompson, ansyen Kontwolè Finans Minisipalite Vil New York 
• Senatè Martin Dilan, Distri 28 
• Senatè Adriano Espaillat, Distri 31 
• Senatè Ruth Hassell-Thompson, Distri 36 
• Senatè Betty Little, Distri 45 
• Senatè Bill Perkins, Distri 30 

• Senatè Patty Ritchie, Distri 48 
• Manm Asanble Earlene Hooper, Distri 18 
• Manm Asanble Grace Meng, Distri 22 
• Manm Asanble Nick Perry, Distri 58 
• Manm Asanble Crystal Peoples-Stokes, Distri 141 
• Manm Asanble Peter Rivera, Distri 76 
• Manm Asanble Keith Wright, Distri 70 
• Manm Asanble Robert Rodriguez, Distri 68 
• Sandra Wilkin, Prezidan, Women Builders Council, Inc.  
• Jacqueline Williams, Kowòdonatè, MWBE Coalition  
• James Francis, Prezidan Konsèy Administrasyon, Council of Urban Professionals (CUP) 
• Walter Broadnax, Pwofesè Selèb Administrasyon Piblik, Campbell Public Affairs Institute, 
Maxwell School of Syracuse University 
• Nancy Zimpher, Chanselye State University of New York 
• Mylan Denerstein, Konseye pou Gouvènè a 
• Yrthya Dinzey-Flores, Ofisye Responsab Divèsite, Biwo Gouvènè 
• Alphonso B. David, Sekretè Adjwen pou Dwa Sivil, Biwo Gouvènè 
• Leecia Eve, Sekretè Adjwen pou Devlopman Ekonomik, Biwo Gouvènè 
• Robert L. Megna, Direktè Bidjè, Depatman Bidjè 
• Joan McDonald, Manm Komisyon, Depatman Transpò 
• RoAnn Destito, Manm Komisyon, Biwo Sèvis Jeneral 
• Darryl Towns, Manm Komisyon, Lojman ak Renouvèlman Kominote 
• Michael Garner, Ofisye Responsab Divèsite, Metropolitan Transit Authority 
• Valerie Grey, Direktè Eksplwatasyon, Depatman Edikasyon Eta  
• Paul Williams, Direktè Egzekitif, Dormitory Authority of New York 

  
Gouvènè Cuomo te pibliye yon dekrè egzekitif pou kreye ekip MWBE, pou kapab egzamine fason pou 
reyalize objektif sa a pou ogmante patisipasyon antrepriz komèsyal ki pou gwoup minoritè- ak fanm yo 
(M/WBE) nan kontra leta a 20 pousan. 

